
“Il-White Paper tgħid li l-punt tat-tluq għal kull xenarju huwa li s-27 Stat 
Membru jimxu flimkien bħala Unjoni - dan huwa l-prinċipju. U mbagħad teżisti 
l-possibbiltà reali li dawk li jridu aktar, jagħmlu aktar. Dan huwa spjegazzjoni 
ċara tal-fatt, abbażi tat-Trattati preżenti. It-Trattati
li għandna llum isiru t-Trattat ta’ għada, għal perjodu itwal. Il-kooperazzjoni 
msaħħa diġà teżisti llum. Mhux biss għal dak li għandu x’jaqsam mal-euro u ma’ 
Schengen, iżda jeżistu eżempji oħra bħal ma huma t-Taxxa fuq it-Transazzjonijiet 
Finanzjarji, il-Privattiva Unitarja Ewropea jew il-Prosekutur Pubbliku Ewropew.”

Il-President Jean-Claude Juncker (wara l-Kunsill Ewropew tal-10 ta’ Marzu 2017)

Id-Dikjarazzjoni ta’ Ruma: 

“Ser naġixxu flimkien, fejn meħtieġ b’veloċitajiet u intensitajiet differenti, filwaqt li nimxu fl-istess direzzjoni, kif 
għamilna fl-imgħoddi, skont it-Trattati u filwaqt li żammejna l-bieb miftuħ għal dawk li jridu jingħaqdu aktar tard. 
L-Unjoni tagħna hija magħquda u indiviżibbli.”

Il-kooperazzjoni msaħħa tippermetti li grupp ta’ minn tal-anqas disa’ nazzjonijiet jimplimenta miżuri jekk ma jkunx 
jista’ jintlaħaq qbil bejn l-Istati Membri kollha. Il-pajjiżi l-oħra tal-UE jżommu d-dritt li jingħaqdu magħhom meta 
jridu. Il-proċedura hija mfassla biex tingħeleb il-paraliżi, meta proposta tkun ibblukkata minn pajjiż individwali 
jew minn grupp żgħir ta’ pajjiżi li ma jkunux jixtiequ jsiru parti mill-inizjattiva. Madankollu din ma tippermettix li 
jkun hemm estensjoni ta’ setgħat barra minn dawk taħt it-Trattati tal-UE. Il-possibbiltà kienet iddaħħlet l-ewwel 
darba fit-Trattat ta’ Amsterdam tal-1999, u t-Trattat ta’ Liżbona tal-2009 ifformalizza l-proċedura u estenda 
l-possibbiltà li l-kooperazzjoni msaħħa tkun tinkludi d-difiża. 

IL-PROĊEDURA

L-adozzjoni tad-deċiżjoni li tawtorizza l-kooperazzjoni msaħħa teħtieġ maġġoranza kwalifikata ta’ Stati  
Membri fil-Kunsill u l-kunsens tal-Parlament Ewropew. L-adozzjoni tar-regoli l-ġodda jirrekjedu unanimità 
mill-Istati Membri li jkunu qegħdin jipparteċipaw f’kooperazzjoni msaħħa u l-konsultazzjoni tal-Parlament 
Ewropew. L-Istati Membri l-oħra huma liberi li jingħaqdu mal-kooperazzjoni msaħħa fi kwalunkwe ħin.

KOOPERAZZJONI MSAĦĦA -  
DIĠÀ REALTÀ LLUM

IT-TRIQ MINN RUMA



QBIL MILĦUQ

PRIVATTIVA UNITARJA

Qorti speċjalizzata tal-privattivi tippermetti li jinstemgħu kawżi quddiem imħallfin bl-
ogħla livell ta’ għarfien espert legali u tekniku fil-privattivi. Qorti unifikata tkun tfisser ukoll li 
l-partijiet ma jkollhomx bżonn jagħmlu kawżi paralleli f’pajjiżi differenti li minħabba 
fihom jeħlu spejjeż kbar.

26 Stat Membru 
Il-Belġju, il-Bulgarija, ir-Repubblika Ċeka, id-Danimarka, il-Ġermanja, l-Estonja, l-Irlanda,  
il-Greċja, Franza, l-Italja, Ċipru, il-Latvja, il-Litwanja, il-Lussemburgu, l-Ungerija, Malta,  
in-Netherlands, l-Awstrija, il-Polonja, il-Portugall, ir-Rumanija, is-Slovenja, is-Slovakkja,  
il-Finlandja, l-Iżvezja, Ir-Renju Unit 

IL-LIĠI TAD-DIVORZJU

Koppji internazzjonali se jkunu jistgħu jilħqu qbil dwar liema liġi se tapplika għad-divorzju 
jew is-separazzjoni legali tagħhom. Fil-każ li l-koppja ma tkunx tista’ tilħaq qbil, l-imħallfin se 
jkollhom regola komuni biex jiddeċiedu liema liġi tal-pajjiż tapplika.

17-il Stat Membru
Il-Belġju, il-Bulgarija, il-Ġermanja, l-Estonja, il-Greċja, Spanja, Franza, l-Italja, il-Latvja, il-
Litwanja, il-Lussemburgu, l-Ungerija, Malta, l-Awstrija, il-Portugall, ir-Rumanija u s-Slovenja. 

QEGĦDIN JITLESTEW

IL-PROSEKUTUR PUBBLIKU EWROPEW (EPPO)

L-Uffiċċju tal-Prosekutur Pubbliku Ewropew se jiżgura li kull każ li jinvolvi 
suspett ta’ frodi kontra l-baġit tal-UE jiġi segwit u jitlesta, biex il-kriminali jkunu jafu 
li se ssir prosekuzzjoni kontrihom u li se jitressqu quddiem il-ġustizzja. Dan se jkollu 
effett qawwi ta’ deterrent.

20 Stat Membru
Il-Belġju, il-Bulgarija, ir-Repubblika Ċeka, il-Ġermanja, l-Estonja, il-Greċja, Spanja, 
Franza, il-Kroazja, l-Italja, Ċipru, il-Latvja, il-Litwanja, il-Lussemburgu, l-Awstrija, 
il-Portugall, ir-Rumanija, is-Slovenja, is-Slovakkja u l-Finlandja.       

IT-TAXXA FUQ IT-TRANŻAZZJONIJIET FINANZJARJI (TTF)

Taxxa fuq it-tranżazzjonijiet finanzjarji li se ssaħħaħ is-Suq Uniku billi 
jitnaqqas l-għadd ta’ approċċi nazzjonali diverġenti fejn tidħol it-tassazzjoni fuq 
it-tranżazzjonijiet finanzjarji u se tiżgura li s-settur finanzjarju jagħti kontribut 
ġust u sostanzjali lill-erarju pubbliku.

10 Stati Membri
Il-Belġju, il-Ġermanja, il-Greċja, Spanja, Franza, l-Italja, l-Awstrija, il-Portugall, is-
Slovenja, is-Slovakkja       

IR-REGOLI TAR-REĠIM TAL-PROPRJETÀ

Ir-regolamenti dwar ir-reġimi tal-proprjetà ta’ koppji internazzjonali se 
jistabbilixxu regoli ċari f’każijiet ta’ divorzju jew mewt u jtemmu proċedimenti 
paralleli u possibbilment konfliġġenti fi Stati Membri varji, pereżempju fil-każ ta’ 
proprjetà jew kontijiet bankarji. 

17-il Stat Membru
Il-Belġju, il-Bulgarija, ir-Repubblika Ċeka, il-Ġermanja, il-Greċja, Spanja, Franza, 
il-Kroazja, l-Italja, il-Lussemburgu, Malta, in-Netherlands, l-Awstrija, il-Portugall, 
is-Slovenja, il-Finlandja u l-Iżvezja 

